
. PIRIMONI
Poruva Pirimoniraini gara vara

. _kora .
Thura gaqi vara himpima kovaro naaruvaini

oru vauvaro 30 ihie aitarovaro Poruva
karapuhiqi vaiharo maa uvara gara ntuva tora.

Pirimoniva nora vaiintivano Ihura vainti
vauvaro vira rumpato kaiga vaiintiva

Onesimusiva nai kaiqga qaqira kero rugema kero
Romini oruntero mini vaiharo Porura noqihairo
Karaitira uva iriro vi uvarara quqgaave tivakero

Porura vataakero vauvaro Poruva Onesimusira
Pirimoniva vaunaini atitareva iharo maa uvara
Pirimonira qara ntuva amitora.

1Te Poruka. Thu Karaitiva ti rumpa taimanta
vaurauka. Tinavu qata vakaa Timotiva ti

vataakero vaimanta te maa uvara ai Pirimonira
gara ruva amite. Are titanta tontivano vaihara

titanta aanantera Kotira kaiqa vaiintivanoma

variarao. o o .
2 Te Thura vaiinti nahenti ai naavuqi

ruvaaqumavi variakaravata, tinavu aura nakaa
Apiaravata, tinavu kena iqoka vaiinti
Akipusiravata, maa uvara gara ruva nimite.

3 Kotiva tinavu Qovavata, Nora Vaiinti Thu
Karaitivavata, ni aaqurihama nimiteha kogema
nimitaimanta ni muntukaqihairo paru i vaira
variata.

Poruva Pirimoniva Karaitira uva irurara tura
4 Pirimonio, te Kotira aareha vo enta vo enta te
ariara iriha Kotirara kogema iarao ti vaunara.

S Teirurara are Kotira vaiinti nahenti ekaa
vikara muntuka vatehara are kempukaiqaakera

Nora Vaiinti Thu Karaitirara iriqgira vi
varianarave.

6 Are Karaitira uva vo vaiinti vo vaiinti tiva
n1m1q1ra vuane ti, te Kotira aare vaunara. Are

mintiaqgira viharama Karaitiva tinavu kogema
timitaaina okarara, vo okara vo okara
anomakera tavenara.

7 Are vokiakara muntuka vate variarava ti
kogema timitaararo ti muntukavanovata koge

imanta vaunara. Are minti variara okarava ekaa
Kotira vaiinti nahenti muntuka kogema nimite

vaimanta variara.

Are Onesimusira ike mpo tiva amitaanerama turo

8 Pirimonio, are minti variara vaiintiva
variaramanta te Karaitira autuqaa homa
kempukaiqaake ariara ti uvaqai iriane tiarirava
vaimantavata, kia te minti tirerave.

9 Te ariara muntuka vatehara ti, te ariara
gihaaqamake tirera. Te Poruka naampaigamavi
vaiha Thu Karaitira kaiqa kaara ti rumpa
taamanta vaurauka,

10 te ariara qihaagamake tihama mintima ti:

Onesimusira ti maaquara ike mpo tiva
amitaane, turo. Ti seniqohai rumpa taamanta
maini karapuhlql vauraro viva ai qagira kero
rugema kero maini anintero vaiharo viva
Karaitirara qugaave tivakero viraqaahairo viva
ti maaquqama virave.

11Vi vaiintiva tota ai kia kogema kero kahaqi

vau vaiintiva vaura. Vate maa entara viva
Karaitirara quqaa vivave tirara tiro, viva tivata

aivata kogema kero kahaqiarira vaiintivama
vairo.

12 Te vate are iananaini Onesimusira
atitaariraro viva anirantero vuanaro. Viva ti
muntukavano vai vaiintiva vaimanta te vira
atitehama tenta muntuka voqaara atitaariraro
vuanaro.

13 Te Karaitira uva tiva nimiqi vi vauramanta

vira kaara seniqohai ti rumpa taamanta
vaunara. Te maini maaqi vaiha ariara tiha, Are
kia ho anintera ti kahaginarave tivake,

Onesimusirara viva ai vatuka varero maini
vaiharo ti kahaqgianarove, tivake vira maini

ravaaqavu kaataa imantavata,
14 are kia hove tinarara irihama, te qaqirake

kia virara maini variane turo. Te )
kempukaiqamake tiarirara hauri are qumina eo

tirora. Are eo tiataa irera, are ti uvara homa eo
tinara.

15 Qugaama Onesimusiva ai qaqira kero
rugema kero kia maini ani vukai enta vairave.
Ho viva ai qaqira kero rugema kero vinaihairo
viva Thura vaintiqama virara tiro, viva ekaa enta
aintiro homa qaqi variqiro vuanaro.

16 Are vate maa entaraqaahaira kia vi
vailintirara vira te rumpa tauna vaiintirave
tiraitira, are minti tiana: Onesimusiva uritarero
Karaitira vaintiqama virara ti, te virara tinavu
gata vakaaravema tirarave, tiana. Te vi
vaiintirara muntuka vaimanta virara ti qatave ti
vaunara. Arevata homa vi vaiintirara tihara,
Viva ti kaiqa vaiinti koqeva vaiharo Karaitira
vainti vairara tiro, viva ti qatavanoma vaivo,
tiana.



Pirimoni 17 iv Pirimoni 23

17 Are tiriara ti hana vaiintive tirera, are ti
quahama timitenantema kera, Onesimusiravata
quahama amitaane.

18 Onesimusiva haaru ai hampiqama
amitorave, viva aiqihairo vo haika varero kia
gaigaa hinigama kero nina amurave, vi uvava
gaqgi vairera, vira autu nunka kera ti hutuqai
vatairage te virara iriha nina koqaa naantiara
amiari.

19 Ho tavaane, te tenta kauqugohaima maa
uvara gara ntuva tauro:

Te Poruka vi koqaara nina amirerave turo.

Te qugaama turo. Are ti kaiqaqaahaira Kotira
vaintigama vuanara vi dinaurara tiataa
imantavata, kia virara tirera.

20 Oho, Pirimonio, ti gatao, Nora Vaiintiara
irihara, te tuna uvara iriane. Are Karaitira
vataakera vohaa vaihara ti qatavano
varianarara tira, ti muntuka kogema timitairaqe
quahaari.

21Te maa uvara qara ntihama ariara viva ti
uva avataanarovema turo. Te ariara tiha, Viva
tiriara quaheharo te tuna uvaravata, kia te
tiaina uvaravata, nai irikero autuanarove, turo.

22 Te inaara uva voqavata tirera. Te are
variananaini vuainarara iriharama, are naavu
Vo gerama timitairage te vuare. Ne tiriara iriha

Kotira aare varia uvara viva homa irianarove
tivake, te ni oru tavaainarara noraigaake iri
vauro.

Ekaara uva tura

23 Epafraasiva ti vataakero vaiharo ai uva
mantama amite vairo. Viravata Ihu Karaitira
kaara rumpa taavaro ti vataakero vairo.

24 Maakivavata, Aritaakusivavata,
Demaasivavata, Rukivavata, vinavukavata ai
uva mantama amite variara.

Vinavuka te varauna kaigara vohaa kaiqa vare

variakama vai. o . _ .
25 Noravano Thu Karaitiva viva ni aaqurihama

nimiteharo kogema nimitaira variate, turo.

